Гали Акыш исемендәге 84 нче лицей-интернатның юбилей кичәсе

Экранда туган як турында кадрлар... Сәхнә артыннан алып баручылар.

1. Читтә йөргән  чакта сагындырып,

Керер өчен төнлә төшенә,

Алсу таңлы, аяз, зәңгәр күкле,

Туган ягы, туган теле, милли көе кирәк кешегә.

                                                            Милли көй китә.  

2.  - Сез кайдан? – дип сорыйсыз.

- Без Чаллыдан , Иделдән.

Идел- эчкән су булыр.

Иделдә иген иккән,

Яшәгән, көнен  иткән-

Татарстан шул булыр.

 1.   Үз халкының киләчәген,

Үткәнен, бүгенгесен,

 Кайгысының, шатлыгының

 Зурлыгын белер өчен,

 Зыялы булу өчен,

  Туган илне сөю кирәк,

  Туган телне белү кирәк.

Экранда соңгы кадр чыга һәм укыла: . “Милләтебезне, телебезне, мәдәниятыбызны саклап, кыямәт көненә кадәр ирекле булып яшәрдәй, яхшы галимнәр булып, милләт өчен хезмәт итүче,  Ана телен һәм динне, тарихны  хөрмәт итүче, рус дәүләте, бөтен дөнья белән дус булган яшьләр  кирәк. Ә бу зур эшне бары тик мәктәптә, татар мәктәбендә генә тормышка ашырырга була.”               Гали Акыш.
Өстәл артында мәктәпнең беренче директоры ролендәге укытучы  утыра.Өстәл өстендә телефон, китаплар, блокнот, календарьда Март, 1996 ел дип язылган, Директор нидер яза. Ике укытучы сөйләшә- сөйләшә  зал буйлап  киләләр. Шушы вакытта сәхнә артыннан укыла:

1. Бу изге эшкә бик теләп Чаллы каласы алына. Тәвәккәл, башлаган эшен ахырына кадәр җиткерүче, җитди җитәкче кирәк була һәм  бу зур бурыч бу сыйфатларның барысына да ия булган  Яруллин Илдар Мәхмүт улына йөкләнә. Яшь булуына карамастан, тәҗрибәле җитәкчеләр кебек, ул үзенең эшен киләчәк буынны лаеклы тәрбия алырдай укытучылар, техник хезмәткәрләр коллективы туплаудан башлый. 


Зал буйлап килүче укытучылар сөйләшә:

1: Шушымы икән инде ачылачак дигән мәктәп?

2: И-и, бу мәктәп булганчы әле...

1: Ярар, ремонт башлаганнар бит инде, башлангычы бар, димәк, ахыры да булыр.Әле башта эшкә урнашырга кирәк.

2: “Яшь булса дә бик җитди кылана, “- дип ишеттем  директор турында. Куркыта да димме, ни өчендер телем бәйләнгән кебек, сөйләшә алырмынмы икән инде?

1: Курыксаң, үзең генә курык. Мине куркытма. Менә килеп җиттек. Әйдә, керәбез.

2: И-и, бу кабинетмы инде?

Керәләр.

 Икесе дә :  Исәнмесез.

Д:  Исәнмесез. Әйдә,  узыгыз. Утырыгыз.  Мин Илдар Махмутович булам. Без сезнең белән очрашырга сөйләшкән идек. Хәтерлим. Хәзер үзегез белән якыннан танышып китәрбез.  

Өстәл өстендәге календарьнең февраль ае мартка алыштырыла.  Күренеш тавышсыз гына дәвам итә. Салмак кына милли көй уйнап тора. Бу вакытта алып баручы сәхнә  артыннан:
2.  Эшкә урнашырга килгән һәрбер кешене, дигъкат белән тыңлап, 2-3 тапкыр очрашып сөйләшкәннән соң гына бер фикергә килә иде Илдар Махмутович.

1. ” Үзен бик гади тотса да, Илдар Махмутовичтан  бөркелеп торган ниндидер бер көч миндә курку һәм хөрмәт хисе уята иде” Бер укытучының хәтер дәфтәреннән.( Бу сүзләр экранда чыга)


Көй туктатыла. Күренеш “җанлана”

Д: Ярар, барысы да аңлашылды. Мин  эшкә алынуыгыз уңай хәл ителсә, сезгә май айларында үзем шалтыратырмын.

1: Рәхмәт.

2: Рәхмәт, шалтыратыгыз яме. Сау булыгыз.

                                     Календарьда май ае . Директор  телефонны ала. 

Д: Алло. Исәнмесез. Бу Илдар Махмутович иде.  Хөрмәтле Гали Акыш исемендәге 84 нче лицейның булачак  хезмәткәре.Мин сезне киләчәктә,  һичшиксез , шәһәребезнең горурлыгына әйләнәчәк татар мәктәбенә  кабул ителүегез белән чын күңелемнән котлыйм.

                                       “Сәйдәш маршы “ китә. Сәхнәгә дүрт алып баручы чыга. 

1. Ул вакытта тормыш иптәше белән 2 бала тәрбияләргә дә өлгерә торган яшь директор зур, ныклы адымнар белән алга атлады.
                                                       
2.  Әмма вакыт атламый, вакыт чаба икән.Азмы- күпме ул вакыттан  бирле 10 ел узган да киткән.  

“ Безгә инде 10...” дип аталган һәм үзенең юбилеена  бүген дусларын, ярдәмчеләрен, балаларын җыйган лицейның  очрашу  кичәсен ачып җибәрәрергә рөхсәт итегез.

                                                        3. “Хәерле..”, диеп эш башлаган халкым,


Зур юлларга сәфәр чыкканда,


Кызу урак өсте башланганда,


Мәйданнарда бәйге тотканда.

4.   Ата- Баба гадәте буенча ,

     “ Хәерле..” дип, башлыйк эшләрне,

     Хәерле таң, хәерле көн телик,

     Хәерле дип көтик кичләрне.

                                                              Барысы   бергә: Хәерле көн!
1. Очрашу кичәсе икән- ул инде үткәннәрне искә алу, хәтерләрне яңарту.

2. Без, мин- Илшат  һәм Р.Р., үткәннәр белән очрашуны залда- сезнең янда алып барырбыз.. Зал -безнең 10 еллык үткәнебез. Зал- безнең уңышлар, ясалган хаталар, безнең тормышка ашырылган һәм ашырыла алмаган хыялларыбыз.( Залга төшәләр)
3. Ә без, Айдар белән мин-  Алсу, яшь укытучылар буларак , лицейның бүгенгесеннән үткәннәргә бәя бирербез,нәтиҗәләр ясарбыз.

4. Шулай итеп барысы да әзер кебек. Бәйрәмне ачып җибәрәбез.

                                                                          1.      Концерт номеры.

3.  Шулай итеп, без  лицей тарихында үзеннән зур өлеш керткән беренче җиңүчеләрнең исемнәрен атау һәм  номинацияне игълан итү өлешенә күчәбез.”Беренче коллектив”- беренче номинациябез.

4. Алсу, кемнәр керә бу төркемгә?  Әйдә без бу эшне  ачыклауны залга тапшырырбыз.

3.  Шулай итеп, зал, сезгә сүз.

1. Кабул итәбез һәм   11 ел артка китәбез-  Илдар Махмутович коллектив җыя башлады.... Кемнәр алар беренче лицей хезмәткәрләре? Мин менә бу өстәл янына киләм һәм менә бу чыршыны кулыма алам . Кемнәр хәтерли икән бу чыршыны? ( Мәктәп тормышы белән бәйләнгән бер атрибутиканы алырга була.“ Прощальный вальс»  көе китә. Экранда беренче коллектив фотосы  чыга.)

Экранда күренгәнчә, бу- Зилә Салиховна, Әлфия Раифовна, Тямаева  Әлфия, Люция Усманова,   Фәрсия Мирхафизяновна.   Мин бу кешеләрнең минем янга җыелуларын сорар идем. ( Беренче коллектив кешеләре белән әңгәмә)

  -Мәктәп ачылганчы ничә ел эшләдегез?                

  - Шул мизгелләрне яңартып аласызмы?һ.б.

  3. Хәзер бүгенге көннәргә кайтыйк инде  һәм шушы беренче коллектив әгъзалары арасында мәктәп ачылуга иң күп өлешен керткән кешене –җиңүченең исемен атау өчен без сәхнәгә  __________________________________________________________________________

чакырабыз. 

Котлау сүзе.
Конверт чыгарыла. Җиңүче исеме укыла,  сәхнәгә чакырыла. Фанфарлар уйнатыла. Бүләкне ( папкаларны) бүләкләүчегә һәм бүләкләнүчегә тапшырабыз.

Сезне котлап  концерт номеры

4.  Икенче номинациягә күчәбез. “ Беренче укучылар коллективы”. Бу номинация безнең күпсанлы. Ләкин монда да җиңүчеләр булачак. Аларның исемнәрен атау алдыннан зал белән “эшләп” аласы була, зал, сезгә сүз.

2.  Бик рәхәтләнеп сөйләшеп алабыз.Димәк, үткәннәр буйлап атлыйбыз. Беренче русчалы- татарчалы сөйләшүче балалар коллективы җыелды. Беренче уку елында безгә __260_____ укучы килгән булган.  Шушы укучылар белән бергә 1 нче сентябрь бәйрәме - беренче белем бәйрәме уздырылды. Гали Акышның безгә беренче мәртәбә кунакка килүе. Хәтерлисезме? Шушы иң беренче белем бәйрәмендә катнашучы укучылар залда бармы? Басуыгызны сорар идек. Рәхмәт.  

1. Ә хәзер шушы _260_____ укыган бала арасында 5 җиңүчене билгелибез. Моның өчен мин сезгә лицей тарихыннан 5 сорау бирәм, ә сез аңа җавапларыгызны бирергә тиеш буласыз. Беренче  соравыбыз :  

· Ачкычны Илдар Махмутовичка кем тапшырды? 

· Бу тантанада  Сөембикә ролен кем башкарды?

· Беренче бәйрәмдә  үк формалар бар идеме? 

· Лицейга керү өчен лентаны кемнәр кисте?

· Мәгариф идарәсеннән вәкил буларак кем килгән иде?

(Сорауларга җаваплар алынгач гына)   Игътибарны экранга юнәлтәбез. 
  (Экранда беренче  1 нче сентябрь бәйрәменнән күренешләр, укучылар дөрес җавапларны экранда күрәләр.)

3. Ә хәзер  инде җиңүчеләрне  –хәтерләре яхшы укучыларны сәхнәгә  чакырабыз. 


Сагынып килдегезме, сабакташлар,


Онытылмас мәктәп елларын?


Искә алырга дип, гомеркәйнең 

                                               Бер кайгысыз үткән юлларын?

Бүләкләү өлешен башкарып чыгу өчен без яныбызга     ______________ чакырабыз.

Медальләр һәм бүләкләр  чыгарыла. Конверт ачыла. Җиңүче – Габитов Радик. Фанфарлар уйнатыла. Котлау сүзе. 

                                                                             Концерт номеры                                      
Экранда мәктәп трмышы турында  фильм китә.

1. Әй, мәктәп, мәктәбем! Кем генә моңлы кыңгырау тавышын сагынып, кабат сиңа килми дә, кем генә үткән балачыгының бәхетле мизгелләрен, яраткан укытучыларын юксынмый икән?!


Мәктәбемә илтер юллар буйлап, 


Бала булып килә узасым.


Еллар үткәч, килә:


- ИСӘНМЕ!- дип


Балачакка кулым сузасым.

2. Олы җанлы, сабыр, киң күңелле ярдәмчел кешеләр- укытучылар, сезне  хәтеребездә яңартасыбыз,   билгеләп үтәсебез килә.

Әни кебек назлы була белдең,

Әни кебек син дә яраттың.

Авыр чакта яннарыма килеп,   

Ярдәм кулы суздың, юаттың.

  3. Бүген дә син- өлкән тәрбияче,

  Һәркайда да сиңа зур хөрмәт.

  Уятасың бездә шигъри хисләр-

 Чын күңелдән чиксез зур рәхмәт!

4. Бу номинацияне без ике өлешкә бүлдек. “ Тәвәккәл укытучылар”.Бу төркемгә без, тормышта төрле сәбәпләр аркасында, лицей белән хушлашкан кешеләрне керттек. Алар күп тә түгел, шул ук вакытта күп тә кебек.

1. Менә аларның күпме икәнен ачыклау өчен мин сүзне залга сорыйм. Гали Акышта эшләп киткән укытучыларны мин үзем янына чакырам. Сезгә шундый бирем: хәзер һәрберегез 1 әр җөмлә яки сүз  белән генә лицейның хәтерегездә калган уңай ягын атагыз.  

                                                                            Бүләкләр чыгарыла. 

4.Бу номинациядә җиңүчене атау өчен мин үзебез янына     ____________________________________________        чакырам.

(Конверт ачыла. Сәхнәгә _______________ чакырыла.   Бүләкләү.Медаль.)

                                                                        Концерт номеры.

3.   Укытучылар номинациясендә икенче  төркем “ Беренче лицей- интернат коллективы”.  Бу төркемне үткәннәргә, залга җибәрмичә дә яхшы гына күз алдына китереп була, чөнки  без үзебез дә хәзер бу лицейда эшлибез. 

4. Алсу, бу бер карашка гына шулай кебек. Бүгенге көндә лицей- интернатта  36 укытучы укытса, унысының 10 еллык хезмәт юлы лицей белән бәйләнгән. Димәк, алар лицей ачылган беренче көннән бирле  шушында  эшлиләр Алар – чын юбилярлар. Һәм аларны котлау өчен мин сәхнәгә директор  Закиров Ш.Р. чакырам.

( Укытучыларның фамилияләре атала. Чәчәкләр чыгырыла бара. Залдагы  алып баручылар сәхнәгә менә)

3. Әй, ул еллар, үткән гомерләр 

Кире кайтса икән яңадан.

Тоеп яшәр идем үземне мин

 Кабат туган кебек анадан.

4. Әй. Ул еллар, үткән гомерләр, 

Безне бүген ныграк уйлатсын.

Һәрбер гамәләбез кешеләрдә

Туар көнгә өмет уятсын.                                         
3. Ә хәзер мин  залда утырган барлык лицей хезмәткәрләрен сәхнәгә менүен сорар идем.

“______________” көе астына барысы да сәхнәгә менә.                                     

Ә хәзер мин сәхнәгә  ата- аналар комитеты рәисе ______________ чакырам. 

                                                                ( Котлау сүзе. Салмак көй  уйнатыла)

4. Тавык төшенә тары керә, -диләр, 

Мәктәп керә безнең төшебезгә

Яңабаштан  туып булса әгәр,

Кайтыр идек нәкъ шул эшебезгә.

3. Җырдай гади, фани бу дөньяга

Яшәр өчен диеп киләбез.

Җыр калдырып китәр өчен генә

Килә  җиргә укытучы, беләбез.

4. Онытылмаслык якты хатирәләр

Ераклардан озата киләләр.

Һәр мизгеле изге- бу гомерне

Яратасың икән син әгәр.

Р: Ераклардан үзләренә дәшкән

Кыңгыравы гына ни тора!

Күз тигезә күрмәгез сез берүк

Гали Акыш белем йортына!


Гали Акыш лицее  гимны җырлана.

